Azərbaycan Respublikası Vergilər Nazirinin “15” yanvar 2008-ci il tarixli

0817040100022500 №-li əmri ilə təsdiq edilmişdir

«Bankda hesab açılması məqsədilə şəhadətnamə-dublikatın alınması üçün ərizə» formasının doldurulması 
QAYDASI
«Bankda hesab açılması məqsədilə şəhadətnamə-dublikatın alınması üçün ərizə» forması vergi orqanına təqdim olunmaq üçün hüquqi və fiziki şəxslər tərəfindən doldurulur. Ərizə forması 4 bölmədən ibarətdir.

«1.Ərizənin təqdim edildiyi vergi orqanı» bölməsində ərizənin təqdim olunduğu vergi orqanının adı 1.1 sətrində göstərilir. 

«2.Hüquqi (fiziki) şəxsin adı və bank hesabı rekvizitləri» bölməsində 2.1 sətrində hüquqi şəxsin qısaldılmış adı, fiziki şəxsin isə soyadı, adı və atasının adı göstərilir. 2.2 sətrində hüquqi və ya fiziki şəxsin VÖEN-i göstərilir. 

Ərizə kommersiya hüquqi şəxsin ilkin dövlət qeydiyyatı ərizəsi ilə birlikdə təqdim edildikdə, VÖEN üçün nəzərdə tutulmuş xanalar boş buraxılır. 

Hesabın bank idarəsinin özündə və ya onun filialında açılacağından asılı olaraq 2.3 və 2.4 sətrindəki xanalarda müvafiq olaraq bankın və ya onun filialının adı və 6 rəqəmli kodu göstərilir. 2.5 sətrindəki xanalarda valyutanın adı sözlə və 2.6 sətrindəki xanalara isə valyutanın 3 rəqəmli kodu (abreviaturası) qeyd edilir. Məsələn, AZN, USD, EUR, RUR və s. 
2.7 sətrindəki xanalarda açılacaq hesabın növü (Milli Bankın təsnifatına əsasən) göstərilir. Bank hesablarının cari, cari subhesab, ssuda, əmanət (depozit) və müxbir hesab kimi növləri təsnif edilmişdir.
«3.Rəhbər və səlahiyyətli şəxs haqqında» bölməsində ərizəni imzalayan  səlahiyyətli şəxs 3.1, 3.2 və 3.3 sətirlərdəki xanalara öz soyadını, adını və atasının adını qeyd edir. Ərizənin doldurulma tarixi (sətir 3.5) qeyd edilir və 3.4 və 3.6 sətirlərdə ərizə imza (və möhürlə) ilə təsdiq edilir. Ərizə hüquqi şəxsin ilkin dövlət qeydiyyatı zamanı təqdim olunduqda, möhür vurulmaya bilər.
Ərizədə tarixlərin və rekvizitlərin boş saxlanılmasına yol verilmir.

Ərizənin bütün rekvizitləri azərbaycan dilində (latın qrafikası) böyük çap hərfləri ilə qara və ya tünd göy rəngli qələmdən istifadə edərək yazılmalıdır. Ərizənin karandaşla doldurulmasına icazə verilmir. 
